
Sa mama de su
Soli
Fiat una fèmina chi bessiat in
s’istadi candu nci fut soli meda.
Si bidiat pipius a ora de megama
ddi tocàt su fronti e ddis faiat
beni callentura, àteras bortas
ddus furàt e no iant a essi
torraus prus a domu insoru.



Sa mama de su
Bentu
Fiat una fèmina bècia totu
acarraxada in unu sciallu nieddu
chi ndi furàt is pipius candu sulàt
bentu estu forti. Issa no iat tentu
fillus suus e pigàt is de is àterus
ghetendi-nce-ddus a una sachita
niedda; no fiat mala poita ddus
prossediat beni, ma is pipieddus
no iant a essi torraus mai prus a
domu insoru.



Fiat una fèmina bella meda,
chi teniat peddi bianca e pilus
braxus braxus chi fiat casi
canuda. Si fadiat biri a
s’inghìtzu de s’ierru portendi
nii, frius e ghiàciu e castiàt chi
is pipius abarressint a su
callenti in domu insoru. Chi
ddus cassàt girendi peri is
bias si ndi ddus pigàt.

Sa mama de su
frius



Custa fiat una de is paristòrias chi prus faiant a timi e dda contànt a is
pipius candu s'acostànt tropu a is funtanas po giogai. Sa mama de

funtana in calincunu logu fiat connota cun is nòminis de Maria Putzu,
Maria Farranca e Maria Branca e fiat una feminedda bècia chi biviat

aintru de sa funtana ma a bortas in is frùminis e in is arriixeddus puru e
fiat sempri pronta a afracai is pipius e a nci ddus tirai asuta.

Sa Mama de funtana



Is contus de timoria...
Poita est chi is mamas contànt custa genia de

stòrias a is fillus? Ddis praxiat a ddus fai a timi? Nossi,
totu fut fatu po ddus educai e ddus fai ponni in

menti. Difatis cun custus contus ddis donànt
arregulas po si cumportai e po no fai a malus. 
“Sa Mama de…” fiat sa personificatzioni de is

perìgulus e serbiat po amparai is pipius piticus de su
chi ddis podiat fai dannu: bessì a su frius, a grofu de

megama, a nc'arrui a funtana… In prus is Mamas
faiant che bardianas invisìbilis de arrispetai (timendi-

ddas) e de ponni in menti, o sinunca iant a essi
stètius arroris mannus!

